
Астана, 2011 жыл
Кіріспе
Өнеркәсіп өнімі бағасының индексін құру әдістемесі  (бұдан әрі – Әдістеме) өндіруші кәсіпорындардың өнеркәсіп өнімі (көрсетілген қызметтерге) баға (тариф) деңгейіне жалпымемлекеттік статистикалық байқауды жүргізудің, зерттелетін іріктемелі жиынтықтарды іріктеу, салмақтау құрамаларын және түрлі агрегациялау деңгейлеріндегі баға индекстерін қалыптастырудың нақты әдістері мен негізгі аспектілерін анықтайды. 

Әдістемені әзірлеуге негіз болған Қазақстан Республикасы Статистика агенттігінің 2011-2015 жылдарға арналған Стратегиялық жоспарының 1-бағыты «Статистикалық əдіснама мен статистикалық құралдарды жетілдіру» 1.1 мақсатының «Статистикалық әдіснамаға халықаралық стандарттарды енгізу» 1.1.1 міндетін жүзеге асыру іс-шаралары болып табылады.

Әдіснамалық негіз ретінде 2004 жылы алты халықаралық ұйымдармен: Халықаралық еңбек ұйымы (ХЕҰ), Халықаралық Валюта Қоры (ХВҚ), Экономикалық бірлестік және даму ұйымы (ЭБДҰ), Еуропа бірлестіктерінің статистикалық бюросы (Еуростат), Біріккен Ұлттар Ұйымының Еуропалық Экономикалық комиссиясы (БҰҰ ЕЭК) және Дүниежүзілік банк бірігіп әзірлеген «Өндірушілер бағасының индексі бойынша басшылық: теория және тәжірбие» тиісті тәжірбиесі бойынша бастапқы ережелер, қағидаттар мен ұсынымдар қолданылды. Бұл халықаралық деңгейде салғастырылымды аталған баға статистикасының көрсеткішін құруды жүзеге асыруға мүмкіндік береді.

Әдістеме өндіруші-кәсіпорындардың бағасын статистикалық байқауды жүргізу, алғашқы статистикалық деректерді өңдеу және сақтау, ресми статистикалық ақпаратты қалыптастыруды жүргізу бойыша статистикалық қызметпен байланысты қатынастарға таралады.

1. Жалпы ережелер

1. Өнеркәсіп өнімдерін өндіруші кәсіпорындар бағасының индексі (бұдан әрі - ӨБИ) – бұл өнеркәсіптік кәсіпорындарымен өндірілген дайын өнеркәсіп өнімдеріне және олармен көрсетілген өндірістік сипаттағы қызметтерге баға өзгерісін сипаттайтын салыстырмалы көрсеткіш.

2. Баға статистикасы көрсеткіштер жүйесіне халықаралық стандарттар ӨБИ-ді өндіру саласында баға жағдайын байқауда жалпымен қабылданған индикатор ретінде анықтайды. ӨБИ, тұтыну бағасының индексі мен сыртқы сауда бағасы индекстері түрлі операциялар барысында ақшаның сатып алу мүмкіндігінің және тауарлар мен қызметтерге қатысы бар басқа ағындардың көрсеткіші болып табылады. 

3. Тауарға, қызметке оларды өткізу мерзіміндегі баға өзгерісінің орташа мәнін өлшеу ӨБИ-ді құрудың мақсаты болып табылады. ӨБИ түрлі өндіру сатыларындағы тауар түрлерінің баға серпінін байқауға мүмкіндік береді. Нақты тауарларға ӨБИ-ң өзгеру қарқыны өндірістің бастапқы кезеңінде болашақтағы инфляция туралы сипат береді.

4. ӨБИ:
1)  Ұлттық шоттарды есептеу жүйесінің негізгі агрегатын дефляторлау;
2) өнеркәсіп өндірісінің физикалық көлемінің индексін есептеу және ағымдағы құнды тіркеу;
3) туынды статистикалық көрсеткіштерді және олардың басқа статистика салаларындағы жеке компоненттерін қалыптастыру (мысалы, негізгі қорларды қайта бағалау коэффициенттері, технологиялық құрылым элементтерінің құрамындағы құрылыс өндірісіндегі жабдықтарға баға индексі және т.б.);
4) халықаралық ұйымдармен және мемлекеттік органдармен өткізілетін экономикалық мониторинг жүргізу, жоспарлау, салғастыру үшін қолданылуы мүмкін.
5. Әдістемеде келесідей түсініктер мен анықтамалар қолданылады:

1) агрегаттау – төменгі деңгейдегі экономикалық көрсеткіштерді барлық кейінгі деңгейлерде ірі жиынтықтарға біріктіру.

2) бағаның агрегаттық индексі – бағаның жеке (қарапайым) индекстері негізінде құрылады және жекелеген кіші топ, топ немесе жалпы зерттелетін құбылыс бойынша баға өзгерісін сипаттайтын салыстырмалы көрсеткіш.
3) салмақтардың базистік кезеңі – баға индекстерінің салмақтық құрамдарын анықтау үшін ақпараттық негіз ретінде құндық көрсеткіші алынатын кезең (әдетте жыл).  

4) индекстің базистік кезеңі – баға индексінің мәні 100%-ға тең және ол арқылы айлық баға индекстері үйлесетін (жалғасатын) кезең.
5) бағаның базистік кезеңі – қарапайым агрегаттарда бағалар баға арақатынасының бөлімінде көрсетілетін кезең.
6) базалық кәсіпорын – ондағы бағаларды тіркеу үшін іріктеліп алынған байқау объектісі. Базалық кәсіпорындардың іріктелген жиынтығы негізгі талапқа – өңірлік және салалық бөліністе репрезентативті ұсынуға жауап беруі тиіс.

7) индекс салмағы – жалпы жиынтығында әрбір жеке элементтердің маңыздылығын көрсететін шама.

8) қызмет түрі – қызмет түрлері жіктемесінің барынша үлкейтілген санатын сипаттайтын өнімнің (тауарлар мен қызметтердің) біртекті жиынтығын құру үдерісі. Заңды тұлғалардың қызметі бір профильді және көп профильді бола алады. Көп профильді қызмет арқылы негізгі және қосалқы қызмет арасындағы айырмашылық жүргізіледі, мұндағы анықтауға арналған критерий өнімнің (тауарлар және қызметтердің) тауарлық шығарылымы көлемінде қосылған құн болады.

9) салмақтау – жиынтық көрсеткішті алу үшін және тікелей қосуға келе бермейтін әртүрлі тауарлардың өлшемдестігін қамтамасыз ететін, индекстік есептеуде қолданылатын рәсім. Өлшемдес тауарлардың (өнімдердің) жиынтығына көшу индекстердің салмақтарын енгізу арқылы жүзеге асырылады.

10) қызметтің қосалқы түрі – үшінші тұлғалар үшін өнімді өндіру мақсатында жүзеге асырылатын, негізгіден басқа, қызмет түрі.

11) табиғи монополия – белгілі тауар (қызмет) түріне осы тауар (қызмет) түрін өндірудің технологиялық ерекшеліктеріне байланысты сұранымды қанағаттандыру үшін бәсекелестік шарттарын құру мүмкін болмайтын тауарлар (жұмыстар, қызметтер) нарығының жағдайы.

12) жеке (қарапайым) баға индексі – зерттелетін жиынтықтың (нақты тауардың, қызметтің) бір элементі бағаларының өзгерісін көрсетеді және жеке құбылыстардың сипаттамасы үшін пайдаланылады.

13) институционалдық бірлік – активтерді билеу, өзіне міндеттер қабылдау және шаруашылық қызметтермен және басқа шаруашылық бірліктермен операциялармен айналысу құқығы бар шаруашылық бірлік

14) өткізу арнасы – өнімді өткізу бағыты, ол арқылы байқау үшін іріктеп алынған өнімнің (өкіл-тауардың) шығарылған кіші түрінің айтарлықтай көлемін үнемі өткізу жүзеге асырылады.

15) жіктелім – қабылданған әдіске сәйкес ұқсастықтары мен өзгешеліктері бойынша объектілер жиынын жиынтықтарға бөлу.

16) өндірілген өнім және көрсетілген қызмет көлемі – барлық өндірілген өнім мен көрсетілген қызметтердің өндіруші бағасындағы құны.

17) экономикалық қызмет түрлерінің жалпы жіктеуіші (ЭҚЖЖ) – кәсіпорындарды қызмет түрлері бойынша кодтаумен қамтамасыз ететін және ақпаратты жинау және өңдеуде, мәліметтер базасын құруда, тіркелімдер жүргізуде және т.б. үшін статистикалық қызмет саласында қолдануға арналған мемлекеттік жіктеуіш.

18) қызметтің негізгі түрі – субъектімен жүзеге асырылатын қосылған құны кез келген басқа қызмет түрлерінің қосылған құнынан артатын қызмет түрі.

19) түзету коэффициенті – алдыңғы жылғы желтоқсанға базалық жылғы желтоқсандағы бағалар индексі мәнінің және базалық жылғы он екі ай ішінде осы бағалар индексінің орташа мәнінің бөліндісі.

20) кәсіпорын – тауар және қызмет өндіруші ретінде қатысатын және бір немесе бірнеше мекемелерден тұратын институционалдық бірлік. Өнеркәсіптік кәсіпорын – өнеркәсіптік өнімді шығарумен және өндірумен, өнеркәсіптік қызметтерді көрсетумен айналысатын заңды тұлға немесе оның құрылымдық бөлімшесі.

21) өндіріс – нәтижесінде өнім алынатын қызмет. Өнеркәсіп өнімі өндірілген дайын бұйымдар мен өнеркәсіптік сипаттағы жұмыстар (қызметтер) жиынтығы ретінде анықталатын кәсіпорынның өнеркәсіптік-өндірістік қызметінің тікелей пайдалы нәтижесін білдіреді. Өнеркәсіп өнімі тауарлар мен қызметтерді қамтиды.

22) бағаларды тіркеу – базалық кәсіпорындардың іріктемелі репрезентативті жиынтығы бойынша өткізілетін тауар және өнімдер, қызметтер бағаларының деңгейі туралы ақпараттарды жинақтау әдісі.

23) айрықшалау – бағаларды тіркеу үшін таңдап алынған жекелеген тауарды сәйкестендіру үшін пайдаланылатын суреттеме немесе сипаттамалар тізбесі.

24) орташа баға – өкіл-тауарлар бағасының жалпыланған шамасы. Орташа бағалар белгілі бір уақыт кезеңіне, аумақ бойынша, өнім (қызмет) түрлері бойынша есептеледі.

25) өнеркәсіп өнімдерінің статистикалық жіктеуіші (ӨӨСЖ) – экономикалық қызмет түрлері бойынша өнімдерді кодтау және жіктеу тәртіптерін белігілейтін ведомстволық жіктелім; кен өндіру және өңдеу өнеркәсібі, электр энергиясы, газ, бу, ауаны баптау, су және кәріз жүйесіндегі өнімдер (тауарлар, қызметтер) тізімі.

26) статистикалық байқау – бұл алғашқы статистикалық деректерді ғылыми-ұйымдастырып жинау.

27) салмақтау схемасы – стандартты жіктемеге сәйкес, агрегаттаудың барлық сатылары бойынша анықталған нақты өнімнің, тауарлардың, қызметтердің салмақ жиынтығы. Салмақтау схемасы агрегаттық баға индексін құрастыру үшін қолданылады. Салмақтау схемасын құру үшін ақпарат көзі өндірілген өнімнің және көрсетілген қызметтер көлемінің құндық көрсеткіштері болып табылады.

28) заңды тұлғалардың құрылымдық бөлімшелері – бұл заңды тұлғаның шегінде орналасқан және статистика үшін қызығушылық білдіретін заңды тұлғаның бір бөлігі (цех, зауыт және т.б.).

29) тауарлық топ – бағытталуы бойынша біртекті өкіл-тауарлардың жиынтығы. Өкіл-тауар – басқаларға қарағанда оның сапасы мен негізгі тұтынушылық қасиетіне әсер етпейтін болмашы өзгешелігімен ерекшеленетін топтағы тауардың белгілі түрі. Өкіл-тауарды сипаттау үшін қай тауар бағалануы тиіс екенін көрсететін құрал болып табылатын айрықшалау пайдаланылады.

30) қызмет – тұтынушылардың тапсырысы бойынша орындалатын және осы қызметтерді пайдаланушы бірліктердің жағдайының өзгеруіне әкеп соқтыратын түрлі қызмет нәтижесі.

31) өндіруші кәсіпорын бағасы - өнімнің өндірушіден сатып алушыға дейінгі қозғалысына байланысты ҚҚС, акциздер, басқа да жанама салықтар, сауда және өткізу үстеме бағасы, көлік және басқа да шығыстар есебінсіз, оның кәсіпорын «қақпасынан» алып тастау сәтінде өткізілген өнім бірлігінің бағасы.

32) тіркеу бағасы – тауардың нақты түріне, сапасына, сату шарттары және оған анық белгіленген уақыт кезеңіне төленген ақша бірлігінің саны.

33) заңды тұлға – меншігінде, шаруашылық жүргізуінде немесе оралымды басқаруында оқшауланған мүлкі бар және осы мүлкімен өзінің міндеттемелеріне жауап беретін, өз атынан мүліктік және жеке мүліктік емес құқықтар мен міндеттерді атқаратын және сатып алатын, сотта даушы және жауап беруші болатын ұйым. Заңды тұлғада дербес баланс немесе сметасы болуы қажет.
2. Қамту және жіктеуіштер жүйесі
6. Индекстің қамту өрісін анықтау және шекті шекарасын (іріктеу шеңбері) орнату оны құрудың түпкілікті мақсаты мен пайдаланудың негізгі бағытына байланысты.

Өндірушілердің баға индексі үшін экономикалық және географиялық кеңістігі, салалық қамту шеңбері, қамтудың статистикалық бірліктері (базалық объект санаттары) анықталады.
7. Индекстің экономикалық саласы бағаның өзгеруі бағаланатын өндірістік операцияларды қамтуды сипаттайды. ӨБИ тауарлар және қызметтерді ішкі өндіру немесе қайта өңдеу бойынша, сонымен қоса экспорттық жеткзілімдер өнімдерін ескеретін рыноктық бағамен бағаланатын барлық операциялар түрлерін қамтиды. Ол өнімді елдің ішінде және экспортқа сату кезінде әлемдік нарық конъюнктураларының әсерінен туындайтын баға өзгерісі тенденцияларының айырмашылығын анықтауға мүмкіндік береді. Экспортталатын тауарларды есепке алу ӨБИ-ң ЖІӨ-ді дефляторлау мақсаты үшін қолданылу қажеттілігін қанағаттандырады.

8. Ел шекарасында өңірлік ӨБИ құралады. Оларды құру өнеркәсіптік өндірісінің мамандануына және ЖІӨ көлеміндегі үлесіне тәуелсіз елдің барлық өңірлерін байқауды қарастырады. Өндірілетін тауарлар рыноктары бірдей емес және біртүрлі тауарлар түрлеріне бағаның өңіраралық айырмашылығының бар болуы оларды ерекше маңыздылыққа ие етеді. Аумақтық қамту өнеркәсіптік кәсіпорындарын орналасқан жері – қала және ауыл өңірі, астана, облыстық немесе аудандық, республикалық маңызды қалалар бойынша есепке алуды қарастырады.

9. ӨБИ-ң салалық қамтуы келесі экономикалық қызмет түрлеріндегі өнеркәсіп өндірісін қамтиды:

1) кен өндіру өнеркәсібі және карьерлерді қазу – табиғатта қатты түрдегі жыныстар түрінде (көмір мен кен), сұйық түрде (мұнай) немесе газ тәрізді күйде (табиғи газ) кездесетін пайдалы қазбалардың өндірістік қызметі, жерасты немесе ашық кен орындарын өңдеу, ұңғымаларды бұрғылау, теңіз түбін өңдеу және т.б. әртүрлі әдістерді қамтиды. Сонымен қатар шикізатты өткізуге дайындауға байланысты өндіріс (бөлшектеу, кептіру, іріктеу, кендерді байыту, табиғи газды сұйылту, қатты отынды біріктіру және т.б.) және қосымша техникалық қызметтер көрсету (іздестіру-барлау жұмыстары, сынама бұрғылау, мұнай-газ ұңғымаларын цементтеу және тіректерін орнату, тұқымдастықтарды шығару, суды тартып шығару, ұңғымаларды тазалау, кәріз және т.б.) қамтиды. Осы қызмет түрлері пайдалы қазбаларды өндіру және/немесе тікелей жақын жерде орналасқан басқа кәсіпорындар бірліктерін жүзеге асырады.
2) өңдеу өнеркәсібі – жаңа өнімді шығару немесе оның маңызды өзгерісі, жаңарту, қайта қалыптасуы мақсатында материалдарды, заттарды немесе компоненттерді физикалық немесе химиялық қайта өңдеу бойынша өндірісті қамтиды. Бастапқы материалдар ауылшаруашылық шикізаттары, орман және балық шаруашылықтары өнімдері, тау жыныстары және минералдар болып табылады. Өндірілген өнім тұтынуға дайын немесе кейін өңдеуге жартылай фабрикат үшін қолдануы мүмкін. Сонымен қатар жеке бөліктер мен бөлшектерден жинақтар, мамандандырылған техникалық күтім, техниканы одан әрі жаңарту мақсатында ремонт және ұстау немесе басқа өнімдерді жұмыс қалпына келтіру арқылы құрайтын компоненттерден бүтін конструкция жинау өндірістік қызметке жатады

3) электрмен жабдықтау, газ, бу беру және ауа баптау – электр- және газ кешендері/бекеттері жұмыстарын, бу генараторы және ауа баптау жүйесін есептейді және тұрақты желіден (кабельдер, құбырлар, су құбырлары) тарату және тұтыну орталықтарынан - өндіріс объектілері немесе тұрғын массивтеріне электр энергиясы, газ, бу, ыстық су беруді жүзеге асырады, өндіреді, қадағалайды.

4) сумен жабдықтау; кәріз жүйесі, қалдықтардың жиналуын және таратылуын бақылау - әртүрлі бұлақ көздерінен суды жинау, оны өңдеу және тұрмыстық және өндірістік мұқтаждықтарға тарату, әртүрлі қалдықтар формасын бақылау, ластанған жерлерді (жинау, шығару) тазалау, жергілікті қалдықтарды жою және қосымша шикізат материалдарын алу үшін оларды қайта өңдеу қызметтерін қосады. Қалдықтарды шығару немесе ағынды және таза емес суларды өңдеу үдерісі басқа өндіріс үдерісінің бөлшегі болып табылады.

10. ӨБИ-ң салалық қамтуы дайын өнім мен қызметтерге баға өзгерісін есепке алуға мүмкіндік береді. Аралық және соңғы сұранымды қанағаттандыруға бағдарланған операцияларды бағалауды қамтамасыз ету үшін тауарлар және қызметтердің олардың өндірісік тізбедегі орынына сәйкес:

1) алғашқы өнімдер (шикізат, энергия),

2) аралық тұтыну өнімдері (басқа тауарлар мен қызметтер өндіру мақсатында пайдаланылатын тауарлар мен қызметтер),

3) соңғы өнімдер (халықпен жеке тұтыну үшін пайдаланылатын өндіріс құралдары және тауарлары) ретінде есепке алынады.
ӨБИ-ге өнеркәсіп кәсіпорындарымен көрсетілетін:

1) өнімнің ұзақ мерзім бойы қолданылуынан кейін тұтыну қасиеттерін орнына келтіру;

2) басқа кәсіпорындармен шығарылған бұйымдарды толық дайындығына жеткізу;

3) өнімді өндіру, оны тасымалдау және тарату;

4) машиналар мен технологиялық жабдықтарды орнату және бөлшектеу;

5) алыс-беріс шикізатынан өнімдерді өндіру, оны қалдықтардан қайта өңдеу бойынша өндірістік сипаттағы қызметтер қамтылады.
11. ӨБИ құруда статистикалық бірлік ретінде дайын өнім өндіретін (өндірістік қызмет көрсететін) және барлық өндірістік операциялар қатысында шешімдер қабылдайтын субъекттер алынады. Оларға қосымша, өткізу немесе әкімшілік бірліктер жатпайды.
12. Жіктелімдік жүйе байқау үшін іріктемелі жиынтықтарды құру үдерісінің негізі болып табылады, оның көмегімен қалыпастырылатын көрсеткіштің нақтылану дәрежесі мен құрылымы, жарияланым үшін субъиндекстер диапазоны анықталады.

Қолдану үшін жарамды және халықаралық деңгейде салыстырмалы мазмұнды мәліметтер қатарын алуға мүмкіндік беретін стандартты статистикалық жіктелімдер бар. ӨБИ-ді құру үшін қолданылатын негізгі стандартты салалық жіктелімдер:

1) ең жоғарғы агрегаттық деңгейде - Еуропалық Қоғамдастықтың экономикалық қызмет түрлерінің жіктеуішіне (NACE) негізделген ЭҚЖС;

2) өнімдер (қызметтер) түрлерін нақтылау үшін – Еуропалық одақта қабылданған, олардың шығу көзі болып табылатын Экономикалық қызмет түрлері бойынша өнімдердің жіктеуіші (ПРОДКОМ/PRODKOM) негіз ретінде қолданылған ӨӨСС болып табылады.

Өндірістік үдерісті сипаттау үшін ЭҚЖС және ӨӨСС-да таңдау бірліктері өнім немесе қызметті шығару критерилерін басшылыққа ала отрып, қызмет түрлері бойынша топталады.

Төрт таңбалы, үш таңбалы, екі таңбалы және бір таңбалы деңгейлерде олар өндірістің сипаты, технологиясы және ұйымдастырылуына сәйкес біріктіріледі, әрі қарай (бес таңбалы және төмен) категория шектері тауарлардың физикалық сипаттамасы немесе қызметтердің көрсетілу сиптатына негізделе отырып кескінделеді.

Тауарларды (қызметтерді) айрықшалайтын қаситеттеріне олар дайындалатын шикізат, өндіріс кезеңдері және өнімді өндіретін (қызметті көрсететін) әдісі, қолдану тәсілі немесе мақсаты жатады. Әр тауар және қызметтер түрлілігі бір ғана қызмет түрінің аясында өндірілген сияқты анықталады.

13. Сонымен қатар Еуропалық Ынтымақтастық елдерінің ӨБИ-нің құрылымын келісілген түріне келтіру және елдер арасында салыстырмалы көрсеткішті құру мақсатында Еуростатпен құрастырылған негізгі өнеркәсіптік топтамалары (НӨТ) бойынша экономикалық қызмет түрлерінің жіктеуіші қолданылады. НӨТ жіктелімінде топ деңгейінде (NACE 3 таңбасы) экономикалық қызмет түрлері олармен өндірілген өнімнің (көрсетілген қызметтің) негізгі соңғы бағытталуы бойынша 5 санатқа бөлінген: капиталды тауарлар, аралық тауарлар, энергия, қысқа мерзімді және ұзақ мерзімді қолдану тауарлары.

14. ЭҚЖС және ӨӨСС стандартты жіктеуіштер негізінде өнеркәсіптегі бағаны статистикалық байқаудың негізін құрайтын және олар үшін ӨБИ-ң құрылымын жасайтын әрбір өңірдің өнеркәсіптік өндірісінің (көрсетілген қызметінің) мамандандырылуын көрсететін өнімдер мен қызметтердің тармақшалары мен түрлерінің, секцияларының, бөлімдерінің өңірлік тізімдері құрылады.
3. Базалық кәсіпорындардың және өнім түрлерінің,
 өкіл-тауарлардың (қызметтердің) іріктемесі
15. Көптеген жағдайда бағаны зерттеу жаппай емес байқау және нақты бірліктерді ықтималдық емес іріктеуге негізделген. Жаппай байқау біртекті өнімді шектелген өндірісі бар экономикалық қызметтің жеке түрлерінде қолданылады.

Жаппай емес байқаудың басымдылығы жекелеген бірліктерді нақты түрде зерттеу негізінде бас жиынтықты сипаттайтын мәліметтерді алу, қысқа мерзімде және аз ресурстарды шығындаумен ақпаратты өңдеу және нәтижені алу болып табылады.

Іріктемелі жиынтыққа нақты байқау бірліктерін қосатын ықтималдық емес, сонымен қатар мақсатқа бағытталған деп аталатын іріктеу таңдаудың оңтайлы көлемін анықтауға, оның сипатты бөліктерін қосу арқылы репрезентативтілігін қамтамасыз етуге және құрылымдық өзгерістер кезінде оның иілгіштігін қамтуға мүмкіндік береді. 

Жекелеген байқалатын экономикалық қызмет түрлерінің аз шамасы мен олардың барлығында тауар ассортименттерінің жиі ауысып отыруы бас жиынтықтың әр объектісінің байқауға қатысатындар қатарына енуіне бірдей мүмкіндігі бар деген қағидатқа негізделген ықтималдық іріктеуді баға индекстерін құру мақсатында қолдануды шектейді.

16. ӨБИ-ді әзірлеуде іріктемелі байқау және негізгі массив әдісімен байқау жаппай емес байқаудың, негізгі массив әдісі мен ценздік әдіс ықтималдық емес іріктеудің кең таралған әдістері болып табылады. 

Іріктемелі таңдауда барлық зерттелетін жиынтықтан бас жиынтықтың қатыстары мен пропорцияларын тұтастай беретін және нәтижесін барлық зерттелетін жиынтыққа таратуға болатын ғылыми–негізделген әдістерді қолдана отырып, белгілі бірлік саны таңдап алынады.
Негізгі массивті байқау бас жиынтықтан маңызы төмен бірліктерді шығарып тастау және оның негізгі бөлігін зерттеуді қарастырады. Мұнда маңызы төмен бірліктерді шығарып тастау байқаудың нәтижесіне айтарлықтай әсер етпейді, сонымен қоса оларды зерттеу жұмыс көлемін айтарлықтай көбейтеді деген жорамалды ұстанады.
Ценздік әдіс бірліктерді бір немесе бірнеше критерий (ценз) бойынша таңдауды көздейді. Оны қолданғанда белгіленген параметрлер бойынша іріктемелі және бас жиынтықтардың жаппай сәйкес болуын қамтамасыз ететін  таңдаудың максималды аз көлемі қалыптастырылады. 
Көрсетілген байқау түрлерінің және іріктеу әдістерінің негізінде немесе олардың белгіленген қиысуы арқылы ӨБИ үшін базалық кәсіпорындар мен өнім (қызмет) түрлерінің іріктемелі жиынтықтары қалыптастырылады. 

17. ӨБИ-дің базалық кәсіпорындарын таңдау үшін бас жиынтық ретінде мемлекеттік статистикалық тіркелімнің (бұдан әрі - Тіркелім) мәліметтері, өнім мен қызметтерді таңдау үшін – базалық кезеңге өнеркәсіптік өндірістің құрылымы туралы мәліметтері арқау болады.
Тіркелім статистикалық есеппен қамтылған арнайы ұйымдастырылған және жүйеленген субъектілер (заңды тұлғалар, филиалдар мен өкілдіктер, жеке кәсіпкерлер) тізімінен тұрады және олар туралы қысқаша әкімшілік және экономикалық ақпаратты құрайды.

Өнеркәсіп өнімінің құрылымы кәсіпорынның барлық құрылымдарымен өндірілген, алыс-беріс шикізатын, өз өндірісіндегі жартылай фабрикаттарды, ішкі завод айналымы өнімі мен өндірістік сипаттағы қызметтерді қоса дайын тауарлардан тұрады.
18. Базалық кәсіпорындарды іріктеу экономикалық қызметтің түріне және ондағы кәсіпорындардағы жұмыс істейтіндер санына байланысты байқаудың жаппай және жаппай емес әдістерін құрамдастыру арқылы жүзеге асырылады.
Жаппай байқаумен кен өндіру өнеркәсібі салаларының ірі және орта кәсіпорындары, электрмен қамтумен, бу, газ берумен, ауаны баптаумен және сумен қамтамасыз етумен айналысатын табиғи монополиялар саласындағы кәсіпорындар және өндірістік сипаттағы қызметтерді көрсететін кәсіпорындар қамтылады. Олар еліміздің маңызды экономикалық әлеуетін білдіреді, олар шектеулі саннан тұрады және бір экономикалық қызмет аясында біртекті өнімді шығаруды қамтамасыз етеді.
Өңдеу өнеркәсібінің ірі және орташа кәсіпорындарын және барлық қызмет түрлерінің барлық кәсіпорындарын іріктеу үшін ценздік әдісті қолданумен іріктемелі байқау қолданылады. Ценз ретінде «өндірілген өнім мен көрсетілген қызмет құны» көрсеткіші алынады. Оның дәлелі мұндай кәсіпорындар саны, олардың жоғары қарқынды өзгеруі және өндірістік қызметінің тұрақсыздығы (қосылуы, қайта құрылуы, қызмет түрінің ауысуы және т.б.) болып табылады.

19. Іріктемеге өндіруші кәсіпорындарды енгізу келесі критерийлерге негізделеді: 

1) масштабтық – барлық типтегі және әртүрлі меншік нысанындағы кәсіпорындарды қамту;

2) географиялық репрезентативтілік – байқаудың әртүрлі аумағындағы орналасқан объектілердің өкілділігі;

3) типтік - осы экономикалық қызмет түріне тән технологиялық үдерісі және қолданылатын шикізаты бойынша бірдей жұмыс шарттары бар кәсіпорындарды қосу;

4) бағаларды тіркеуді жүйелі өткізуге кәсіпорындардың даярлығы. 

Базалық кәсіпорындар барлық өнеркәсіптік өнімдер мен өндірістік сипаттағы қызметтердің негізгі топтарын максималды қамтыған кезде таңдаудың оңтайы көлеміне қол жетеді.

20. Байқау үшін өнім (қызмет) түрлерін іріктеу кезеңмен жүргізіледі және әр кезеңде белгілі таңдау тәсілі қолданылады. 

Бірінші кезең өнеркәсіп өндірісінің макроқұрылымын игеруден тұрады. Ол өнім, қызметтерді жеке алынған экономикалық қызмет саласында максималды мүмкін страттар (топтар, класстар және түрлер) санына ірі бөлуді көздейді. Әр бөлімнен негізгі массив әдісін қолдана отырып, үлес салмағы оның құрылымында жалпы өндірістің басым көлемін қамтитын өнім түрлері таңдалады.

Екінші кезең – байқауға анықталған страттарда өнім түрлерін таңдау. Ценз ретінде толымдылық дәрежесі туралы жоруға болатын өнімдердің өңірлік келбеттілігі ассортименттері және түрлілігі қолданылатын байқаудың ценздік әдісі қолданылады. Белгілі белгілермен, қасиеттермен, айрықшалаулармен нақтыланған және біртекті қызметтерді атқаратын гомогенді өнім түрлері қосылады.

Соңғы кезеңде іріктелген тауар түрлерінің құрамында нақты тауар түрлерін іріктеу жүзеге асырылады. Қолданылу түрінің ерекшеліктеріне: топтағы маңыздылығы, ассортиментінің кеңдігі, нарықтағы тауар қозғалысының шапшаңдығына, өндіріс маусымдылығына және т.б. байланысты болатын түрлі әдістері мен іріктеу тәсілдері пайдаланылады. Өнеркәсіптік өндірістің және еліміздің экспортының негізін құрайтын стратегиялық тауарлар, сонымен қоса табиғи монополия саласындағы қызмет түрлері байқаудың жаппай әдісімен зерттеледі. Жаппай сұраным өнімдері (тұтыну тауарлары) түрлерінде таңдау осы топтың жалпы көлемінде өнімнің (қызметтің) басымдылық дәрежесі критерийімен анықталған негізгі массив әдісімен жүргізіледі.

21. Бағаны тіркеу мақсатында таңдалған өнім түрлерінен толық айрықшалауы бар нақты тауар-өкілдері таңдалынады.
Өкіл-тауарлар тізбесіне мынадай талаптарға жауап беретін нақты түрлері енгізіледі:

1) базалық кәсіпорындармен ұзақ мерзім бойы өндірілетін және рыноктық өткізілімге арналған;

2) сатудың бірдей шарттарында тұтынушылардың негізгі типтеріне тұрақты негізде өткізілетін;

3) тұрақты сапалы параметрлері және аддитивті өлшем бірліктері бар;

4) ақпарат жинау тұрғысынан алғанда қол жетімді, ал олардың баға өзгерістері осы тауарлар (қызметтер) топтарына тән.
Өндірушімен өндірілген бір тауар түрінің аясында өкіл-тауарлар (қызметтер) түрлерін таңдау оларға айрықшалауларды құраумен қамтамасыз етіледі, олар гомогенділігіне (тұтыну қасиеттерінің біртектілігіне) байланысты нақты немесе салыстырмалы түрде кең негізді болуы мүмкін. 

Айрықшалаулар тауар-өкілдерінің техникалық және сапалық сипаттамаларын – маркасы, артикулы, үлгісі, өлшемі, салмағы, көлемі, қуаттылығы, негізгі дайындау материалы, тауарды тұтынушы типі және т.б. қамтиды. 

22. Іріктеменің репрезентативтілік сипатын сақтау және зерттелетін құбылыс құрылымының өзгерісін қамту мақсатында іріктемелі жиынтық шектері кезеңдік қайта қарастыруға және жаңартуға ұшырайды. 
Іріктемені біртендеп жаңарту, яғни байқалатын объектінің оның рыноктан жоғалып кеткенген дейін басқаға ауыстырылуы қолданылады. Базалық кәсіпорындарды алмастыру, олардағы бақыланатын өнімнің (көрсетілетін қызметтің) өндірісінің тоқтатылуы және сәйкес түрін табу мүмкін болмағанда, байқалатын өнімнің өндіру сипатының тұрақсыздығында (бір жолғы тапсырыс) базалық кәсіпорындарды алмастыру жүргізіледі. Өнім түрлері, тауар-өкілдері бұдан әрі репрезентативті болмағанда таңдаудан шығарылады.
4. Индекстің салмақтау құрамдары
23. ӨБИ индекстік көрсеткіш болып табылады және баға туралы мәліметтер жиналатын өнім (қызмет) түрлері бағасының қатысынан орташа ретінде есептелінеді. Әр зерттелетін объектінің қатысты маңыздылығын және оның бағасының өзгеруінің жалпы индекс шамасына әсерін ескеру үшін индекстелетін шамалар салмақтанады. Салмақтау жүйесінің көмегімен іріктемелі жиынтықтың индекс құрамына енетін өлшеусіз бірліктері қолданыстағы жіктеуіштермен оларды әрі қарай агрегациялау үшін өлшеулі күйге ауысады. 

24. ӨБИ-дің барлық агрегациялау деңгейлерінде салмақ ретінде өңірлік мамандануындағы және жалпымемлекеттік өнеркәсіптік нарық көлеміндегі өнімнің үлесін біржолы есептелінген өндірілген өнеркәсіп өнімінің құны қолданылады. Ол өндіруші кәсіпорындардың қолданыстағы есептік жылдың алдыңғы жылындағы нақты бағасында (ҚҚС және акциздерсіз) анықталады.
Құнды анықтау үшін негізгі ақпараттық көз ретінде кәсіпорындарды жүйелі жылдық зерттеудің статистикалық ақпарат қолданылады. Кәсіпорындар санағы, кәсіпорындар тіркелімі, экономикалық қызмет түрлерінінің қандай да бір түрлерін реттеуге жауапты мемлекеттік органдардың әкімшілік мәліметтері балама көз ретінде қолданылады.
25. ӨБИ-дің салмақтау жүйесін құру процесі келесі тізбекті операциялардан тұрады: 
1) белгіленген базистік кезеңде өндірілген өнеркәсіп өнімінің құнын анықтау және оны байқауға қатысатын түрлер, топтар, класстар, бөлімдер мен секциялар (ортажылдық құн) арасында тарату;

2) өнім түрлері бойынша орташа жылдық құн мен салыстырмалы база ретінде алынған бір жолғы мерзімдік кезеңдерді үйлестіру (түзетілген құн);

3) түзетілген құнды өнеркәсіптік өнімді өткізу арналары бойынша тарату (соңғы құн). 

Бағалық бағалауда салаларды (өнім түрлерін) мақсатқа бағытталған іріктеуді қолдану ӨБИ-ге енгізілмеген деректерді есепке алу үшін салмақтарды түзету қажеттілігін туындатады. 

Өндірілген өнеркәсіп өнімінің орташа жылдық құны ӨӨСС-ның тауар, қызмет түрлерінің толық тізімі бойынша есептелінеді және бағалық байқауға таңдалған позицияларда сәйкесінше таратылады. Қамтылмаған салалар (өнім түрлері) бойынша құндық мәліметтер ұқсас өнім өндіруші байқалынатын сала бойынша мәліметтерге қосылады немесе барлық құраушы элементтері бойынша пропорционалды түрде таратылады.
Баға индекстерін есептеудің нақтылығы үшін салмақтаудың базистік кезеңі мен бағаның базистік кезеңі бір мерзімдік кесіндіге қатысты болуы қажет. ӨБИ-дің салмақтары үшін өндірілген өнімнің құны жыл басынан бергі кезеңге қалыптасқан бағаларда есептелінеді, ал баға өткен жылғы желтоқсандағы бағамен салыстырылады. Олардың үйлесушілігі (келісуі) және өнеркәсіптік өндірістің орташа жылдық құрылымының желтоқсандағы бағасындағы ұқсас құрылымына өту түзету коэффициентін қолданумен жүзеге асырылады. 

Оны есептеу үшін қарастырылып отырған базистік кезеңдегі өткен жылдың желтоқсанына индекстерінің қатары қолданылады. Түзету коэффициенті желтоқсандағы индекстің мәнінің тұтастай базалық жыл индексінің орташа мәнінің қатынасымен анықталады: 

(1)
мұндағы, 1,2,...,12 – базалық жыл айлары.
Түзету коэффициенті ӨБИ-дің жіктелу бөлімдері (екінші мәнді деңгейі) бойынша болады және әр төмен тұрған агрегация сатысы – класс, топ, түр, кіші түр үшін қолданылады. Бұрын анықталған орташа жылдық құнды түзету коэффициентіне көбейту арқылы өнім (қызмет) түрлері бойынша түзетілген құн анықталады, одан кейін агрегацияланудың өсу сатылары бойынша қосындыланады. 

Өнеркәсіп өнімінің ішкі нарықта және экспортқа жеткізілімде қолданылу қатынасы (ресурстар балансы және экспортталатын өнімдердің елдер бойынша құрылым және тауарларды қолдану мәліметтері бойынша) негізінде түзетілген құн өнім түрлері бойынша республика ішінде, ТМД елдеріне, ТМД елдерінен басқа елдерге өткізу арнасына байланысты бөлінеді.  

Табылған құндар соңғы болып табылады және ӨБИ-ді құруда салмақ түрінде қолданылады.
26. Салмақтау сызбасы индекстің тек баға өзгерісін көрсетуі үшін белгілі кезеңге (жыл бойына және одан да аса) өзгеріссіз қалады. Сонымен қоса өнеркәсіптік өндірістің құрылымында маңызды өзгерістер кезеңінде салмақтау сызбасын жандандыру үнемі (жылына бір реттен жиі емес) жүргізіледі.  
Индекстер есебінің жаңа салмақтарына ауысу кезінде олардың үздіксіздік ұстанымы сақталады. Бұған бұрынғы болған баға индекстерінің серпінді қатарларымен, жаңа салмақтар бойынша есептелген индекстерді байланыстыру әдісімен қол жеткізіледі. Баға индекстерін байланыстыру салмақтар қайта қаралғаннан кейін серпінді қатарларды жақындату тәсілімен жүргізіледі. Жақындату деңгейлері түрлі әдіснама бойынша есептелген екі немесе одан да көп серпінді қатарларды бір (неғұрлым ұзын) қатарға біріктіруді білдіреді. Ол үшін ауысу кезеңінде (жылдың белгілі бір айында) ескі және жаңа салмақтар бойынша баға индексін есептеу жүргізіледі, содан кейін ескі салмақтар бойынша есептелген баға индексінің жаңа салмақтар бойынша есептелген баға индексіне қатынасы арқылы тіркесу коэффициенті алынады. Алынған тіркесу коэффициентіне келесі ауысу айының барлық деректері көбейтіледі, осылайша индекстік қатар салыстырмалы түрге келтіріледі.
5. Баға және оны тіркеу
27. ҰШЖ-нің әдістеріне сәйкес базистік баға мен өндірушілер бағасын бөліп көрсетеді.
Базистік баға «кез-келген төлеуге қажетті салықтарды шегеріп, осы бірлікке оны өндіру немесе сату үшін алынатын субсидияларды қосқандағы  тауар немесе қызмет түріндегі өндірілген өнім бірлігіне өндірушімен сатып алушыдан алынатын сома» ретінде анықталады. Өндіруші бағасы «кез-келген ҚҚС немесе сатып алушыға есептелген ұқсас алынып тасталынатын салықтарды шегергендегі тауар немесе қызмет түріндегі өндірілген өнім бірлігіне өндірушімен сатып алушыдан алынатын сома» ретінде. 

Бұл екі баға арасындағы айырмашылық өндірушімен өнім бірлігіне алынатын субсидиялар мен өндріске салынатын салық көлемінде. Көптеген жағдайда өндірушілер субсидиялар алмайды және ӨБИ-ді құру мақсаты үшін өндірушілер бағасы қолданылады. 

28. Шартты бағалар, орташа бағалар және ішкі фирмалық трансферттік бағалар өндірушілер бағасының түрлері болып табылады. 

Шартты (немесе келісім) бағасы деп бірреттік немесе көп реттік жеткізілімдерге сату-сатып алу құжаттарында крсетілген бағалар аталады. ӨБИ-ді құру үшін уақыт аралығында сапаның және өнімді өткізу шарттарының тұрақты сақталуы шарттары орындалған жағдайда ғана олардың қолданылуы мүмкін. Олар сұраным мени ұсынымның әсеріне негізделген нақты бағалық конъюнктураны көрсетуге мүмкіндік береді. 
Келісімнің мерзімінің өткен кезде оның бағаны анықтау сипаттары басқа келісімге өтпеген жағдайда байқалатын өкіл-тауарға ауыстырылу жүргізіледі.

Орташа бағалар белгілі уақыт кезеңінде өнімнің бірнеше жеткізілімдерін есепке алуды меңзейді. Оларды қолдану байқау санынын тиімді артуына мүмкіндік туғызады. ӨБИ-дің мақсаты үшін оларды есепке алу екі талап: ағымдық кезеңді сипаттау, біртекті өткізу шарттары орындалғанда мүмкін. Зерттелетін кезеңдерде орташа баға деңгейін анықтайтын әр түрлі өнімдердің қиылысу мәселесі индекстің мәнінің айтарлықтай ауытқуына әкеп соқтыруына байланысты олардың қолданылуы шектеледі.

Ішкі фирмалық трансфеттік бағалар кәсіпорынның бір құрылымынан екінші құрылымына жеткізілген тауар бірлігінің немесе партиясының құны ретінде анықталады. Бұл тауарларға меншік басқа қолға өтпейді, жеткізілетін тауарларға қойылған құн нарықтық баға бола алмайды. Олар ішкі экономиканың нарықтық баға өзгерісінің тұжырымдамаларының ауытқуын тудырады және ӨБИ құрамында есепке алынбайды.

ӨБИ-ді құруда келісімнің мерзімге аяқталғанда орнатылатын «фьючерстік келісім» типті, шарттар, келісім-шарттар бойынша бағалар, сонымен қоса қолма-қол ақшалай есеп айырысумен жүрмейтін келісім-шарттар және керісінше, натуралды түрде сыйлық ретінде төленетін келісім-шарт, келісімдер, «бартерлік келісім» типті бағалар қолданылмайды.

29. Бағаны тіркеу ӨБИ-ді есептеудің жалпы процесінің ажырамас бөлігі болып табылады. Бағаны мәні – нақты анықталған сапасы және өткізу шарттары тұрақты өкіл-тауарларға (қызметтерге) баға туралы мәліметтерді жинау болып табылатын айрықшалау негізінде анықтау әдістемесі қолданылады. 
Бірдей айрықшалы бір тауардың әр рынокта түрлі бағамен сатылуымен сипатталатын баға дискриминациясы олардың өзгеруінің біртекті емес серпініне әкеп соқтыруы мүмкін. Бұл үшін ел ішінде және экспортқа өнімді өткізуде бағаны тіркеу өткізу арналары: ішкі нарық, ТМД елдері, ТМД елдерінен басқа елдер бойынша, түрлі тұтынушыларға – олардың типтері (өнеркәсіптік кәсіпорындар, делдал ұйымдар, көтерме/бөлшек сауда ұйымдары және т.б.) бойынша жүргізіледі. 

Өндірілетін өнім ассортименттері жиі ауысып отыратын салаларда бағаны тіркеу нақты маркалар, артикулдар, атауларына емес, тұтыну қасиеттері бірдей болатын біртекті тауарлар енетін кіші ассортимент топтарына жүргізіледі. Кіші ассортимент топтарына орташа бағаны қолдану топ ішінде баға деңгейінің шамалы ауытқуына рұқсат етеді. 

30. Бағаны жинау сындық кезеңге (күнге) жүргізіледі, бұл кезеңнен кезеңге жүйелі салыстырулар жүргізуге рұқсат етеді. 
Ай сайынғы байқау бағаны тіркеу үшін оңтайлы кезең деп есептелінеді, себебі бұл уақыт ішінде өнім сапа және сату шарттарында ешқандай маңызды өзгерістерге ұшырамайды, таза бағалық салыстырулар жүргізуді қамтамсыз етеді. 

Баға фактілерін құжаттамалы есепке алу базалық кәсіпорын мамандарымен бекітілген статистикалық нысанды толтыру және орналасу орны бойынша статистика органдарына тапсыруға негізделеді. Нысанды толтыру үшін төлем құжаттарында көрсетілген ақпарат қолданылады. Оларға: келісімшарттар, төлем талаптары, тіркеме қағаздар, сенім хаттар, шот-фактуралар және басқа да құжаттар жатады. 
Зерттеуге қатысатын базалық кәсіпорындар құқығы және міндеттері жөнінде ескертіледі. Мемлекеттік статистика органдарының тарапынан қолданыстағы мемлекеттік статистика саласында заңнамамен кепілдендірілген құпиялылықты сақтау бойынша шаралар қолданылады және алынған баға ақпараты тек статистикалық мақсаттарда пайдаланылады. 

31. Өндірістің және өнімді өткізудің уақытша тоқтауында бағаны тіркеу шартты (бағалау) мәнін факті баға туралы мәлімет алынғанға дейін қолдануды қарастырады. Бағалық байқаудың үздіксіздігін қамтамасыз ету үшін баға болмаған жағдайда келесі есептеу әдістері қолданылады: 
1. өнім түрінде ұқсас тауарларға қатысты баға өзгерісі

2. жоғалып кеткен тауар түрі енетін тауарлық топ бойынша орташа баға өзгерісі.

3. республика бойынша сала, салалық орташа баға өзгерісі.
Базалық кәсіпорында байқалатын өкіл-тауардың (қызметтің) өндірісі жыл ішінде толық тоқтағанда немесе жабылғанда (жойылуы, қайта ұйымдастырылуы) өнім (қызмет) ауыстырылады. 

32. Уақыт өте байқалатын өкіл-тауардың (қызметтің) сапасы өзгергенде таза баға өзгерісінің индексін алу, өткен тіркеу кезеңімен сәйкестікті қамтамасыз ету үшін баға туралы ұсынылатын мәліметтерге сәйкес түзетулер енгізіледі. Өнімнің (қызметтің) сапасының өзгерісін олардың айрықшалаулары анықтауға мүмкіндік береді. 

Екі негізгі тәсіл қолданылады:

1) көрінбейтін (имплицитті немесе жанама әдістер) түрдегі түзетулер;

2) көрінетін (эксплицитті немесе тура әдістер) түрдегі түзетулер.

Екі әдіс те жаңа тауар бағасының ескінің бағасына қарағанда өзгеру шамасын оның таза баға өзгерісіне және сапаның өзгеруіне бөлуді қарастырады.

Имплицитті әдіспен сапаға түзету енгізудің мәні ұқсас тауарлар үшін бақыланатын баға серпінінен бағаның таза өзгерісі туралы жорамалды қабылдау негізінде түзетулер жүргізуге негізделген. Таза баға өзгерісі мен тіркелген баға өзгерісі арасындағы айырмашылық сапаның айырмашылығына қатысты өзгеріс деп қабылданылады. Бұл келесі: қиыстыру (жаңа және ескі тауарға бағаны паралельді тіркеу); жалпы орташаны шартты есептеу (жоғалған тауарды есепке алмай басқа тауарларға баға өзгерісі негізінде шартты бағаны есептеу); орташа класты шартты есептеу (сапасының айырмашылығына түзетілген немесе тікелей ауыстырылған тауарлар бағасының өзгерісі негізінде шартты бағаны есептеу) тәсілдерімен жүзеге асырылады. 

Сапаға эксплицитті әдістердің көмегімен түзету енгізу ескі және жаңа тауарлар арасындағы сапалық өзгерістердің құнын тікелей бағалайды, әрқилы сападағы екі тауарды өндіру шығындары арасындағы айырмашылығына сүйене отырып, екі бағаның біріне (әдетте базистік) түзету енгізіледі. Санына түзетулер, өндірістік шығындардағы айырмашылық, сараптамалық пікір, гедониялық регрессия тәсілдері қолданылады.
Санына түзету әдісі бұрын қолжетімді болған өлшемдері өзгерген басқа тауарға ауыстырылатын тауарларға қолданылады. Яғни, ауыстырушы тауар саны бар тауар санынан айырмашылығы бар және санындағы айырмашылық оның сапасына ықпал етпейтін жағдайда қолданылады.

Өндірістік шығындардағы айырмашылық әдісі сапасы әрқилы екі тауардың өндірісінің шығындарының өзгеруі дәрежесіне сүйене отырып, тауардың сапасының өзгеруін бағалауды көздейді. Яғни ескі тауардың бағасына түзету жаңа тауардың қосымша сипаттарын енгізуге кеткен шығындар құнына пара-пар өлшемде. 

Сараптамалық пікір әдісі ескі және алмастырушы тауарлар арасындағы кез-келген сапа айырмашылығының құнын бір немесе бірнеше сарапшылармен бағалауға негізделген. Тауарлар арасындағы айырмашылықтар әдетте техникалық сипатта болады, сондықтан оларды табу және сандық  анықтау қиын. Әдістің сенімділігі сарапшылардың біліктілігі мен пікірлеріндегі айырмашылыққа байланысты. Сонымен қатар сарапшылар пікірі балама әдістерді қолдану мүмкін болмайтын қиын тауарларды бағалау кезінде ақталуы мүмкін. 

Гедониялық регрессия әдісі тауар бағасы оның сипаттамаларына тәуелді ретінде қарастыра отырып бағалау үшін қолданылады. Баға туралы мәліметтер және кейбір модельдер жиынтығына сипаттамалар болғанда, және ол сипаттамалар эконометрикалық қорытындыны ескере отырып бағаның өзгеруін жақсы түсіндіре алған жағдайларда осы тәсілді қолдану ең ұтымды.
6. Баға индекстерін құру
33. Индекстелетін шаманың мазмұны және сипатына байланысты баға индекстері сапалы көрсеткіштер индекстеріне жатады. Баға индекстерінің концепциясы тауарлар және қызметтердің белгіленген жиынының (қоржынның) құнының бір кезеңнен басқа кезеңге қатысты өзгеруін өлшеуден тұрады. Баға индексіндегі сан немесе салмақ өзгеріссіз қалатын болғандықтан индекстің кез-келген шамасы тек бағаның өзгеруін көрсетеді. Қоржынға енетін тауарлар және қызметтер санына байланысты шектеулер жоқ. Олар салыстырылатын екі кезеңнің біріне немесе әр кезеңдегі тауарлар және қызметтердің орташа саны ретінде болжаулық қоржынын көрсетуі мүмкін. 

34. Баға индексін есептеу қарапайым агрегаттың салыстырмалы баға өзгерісін өлшеуден басталады. Бұл бір өкіл-тауарға (баға котировкасы) бағалық байқау мәліметтері бірге жинақталатын салыстырудың ең төменгі (бірінші) деңгейі. Жеке (қарапайым) индекстер бастапқы блоктар болып табылады, олардың негізінде жіктеуіштің жоғарғы деңгейіндегі барлық кейінгі көрсеткіштері құрылады, сондықтан баға индекстерінің сапасы жоғары дәрежеде осы индекстердің дәл және анық есептелуіне қатысты.

Қарапайым индекс базалық кәсіпорындарда байқауға іріктеліп алынған операциялар бойынша тіркелген баға котировкаларының салмақталмаған қатысы түрінде есептеледі. Оның есептелуі келесі формуламен жүзеге асырылады:

мұнда,

i – өкіл-тауарға (қызметке) жеке баға индексі;

Pn – есепті кезеңдегі нақты өкіл-тауар (қызмет) бағасы;

Pn-1 – өткен кезеңдегі нақты өкіл-тауар (қызмет) бағасы.

35. Өкіл-тауар (өнім түрі) бойынша орташа бағаны есептеу үшін тіркелген баға котировкасының (өкіл-тауар бағасы) негізінде орташа геометриялық формула пайдаланылады:

мұнда,

 – n кезеңіндегі j өнім түрінің орташа бағасы;

p1, p2,…,pk – n кезеңіндегі j өнімнің өкіл-тауар бағасы;

 –  өкіл-тауар саны (баға котировкалары).

Салыстырылатын кезеңдердегі баға котировкасы сандарының теңдігіне  міндетті түрде назар аударылады. Яғни, салыстыру кезеңдеріне байланысты kn = kn-1 немесе kn = k0 
36. Өнім түрлері бойынша қарапайым баға индекстерін есептеу екі кезеңдегі салмақталмаған орташа геометриялық бағалардың қатынасы ретінде Джевонс формуласымен есептеледі:

Джевонс индексі қарапайым деңгейдегі баға өзгерісін бағалаудың ең жақсысы болып табылады. Ол индекстерге қойылатын негізгі критерийлерді қанағаттандырады:
1) уақыт ішіндегі қайтымдылық – егер екі салыстырмалы кезеңдердегі барлық бағаларды орындарымен ауыстырса, осыдан алынған баға индексінің шамасы алғашқы индекс шамасына тең болады.

2) пропорционалдық – есептік кезеңде барлық бағалар n рет өзгерсе, онда есептік кезеңдегі баға индексі өткен кезеңдегі индекске қарағанда n рет көбейеді;
3) тұрақтылық (салыстырмалылық) – тауарлардың (қызметтердің) өлшем бірлігі өзгергенімен баға индексінің шамасы өзгермейді;

4) аддитивтілік – жалпы агрегаттың баға индексі оның кез-келген бөлігінің баға индекстерімен келісілген;

5) орташа шамаға сәйкестік – баға индексінің орташа мәні индекстің максималды мәнінен артық және минималды мәнінен кем бола алмайды.

6) транзиттілік – тізбелі индекстердің көбейтіндісі сәйкес базистік индекске тең және керісінше.

37. Барлық келесі кезеңдерде жіктеуіштің иерархиялық құрылымына сәйкес және сәйкес салмақтарды қолдана отырып, қарапайым баға индекстері жоғарғы деңгейлі индекстерге – агрегаттық индекстерге біріктіріледі.

Агрегаттық ӨБИ-ді құру үшін дәйекті түрде бағаны байқау негізінде база өзгерісін есептеуге мүмкіндік беретін Ласпейрес формуласы қолданылады. Яғни әрбір уақыт кезеңіңде базистік салмақтар қарапайым баға индексінің соңғы шамасына көбейтіледі:

мұнда,

P0Q0 – базистік кезеңдегі өндірілген өнім құнына баға агрегатты стандартты салмаққа қасиеті;

Pn-1Q0 – есепті кезеңдегі өнім құны жүзеге асырылады, мұнда:

Оны қолдану келесі сипаттарына қатысты басымдылыққа ие:

1) есептеулер үшін тұрақты салмақтар қолданылатындықтан таза бағаның салыстырылуы көрсетіледі;

2) индексті құру процесі анағұрлым жеделдейді, себебі салмақтау үшін алдын-ала болған өткен немесе базистік кезеңдегі мәліметтер қолданылады;

3) тұтынушылар мінез-құлқының ауысуынан туындаған ассортимент өзгерісі уақытылы есепке алынады;

4) баға және санының ықпалы жеке қарастырылатындықтан экономикалық интерпретацияға жақсы беріледі.
38. Өткен жылғы тиісті айға есепті жылғы айдағы баға индексін есептеу есепті жылғы базистік индекстегі қатарындағы айлық баға индексін өткен жылғы осы қатардағы айлық баға индексіне бөліндісімен анықталады:

мұнда,
It - өткен жылдағы тиісті ай g-1 есепті жылдағы айға g баға индексі;

Itg  - индекстер қатарындағы есепті жылдағы g айға t;

It(g-1) - индекстер қатарындағы өткен жылдағы g-1 өткен айға t.

Өткен жылғы тиісті кезеңге өспелi қорытындының баға индекстерi салыстырмалы кезеңдегі базистік индекстегі қатарындағы айлық баға индекстерінің сомасын өткен жылғы осы қатардағы сәйкес айлық баға индекстерінің сомасына бөліндісімен анықталады:

мұнда,

- есепті жылдың қаңтар-желтоқсан баға индексі өткен жылғы қаңтар-желтоқсанға;
I1g, I2g, ..., I12g - индекстер қатарының есепті жылдағы қаңтар, ақпан,... желтоқсан баға индексі;

I1(g-1), I2(g-1),… I12(g-1) - индекстер қатарының өткен жылғы қаңтар, ақпан, ... желтоқсан баға индексі.

Тоқсан ішінде, өткен тоқсанға баға индекстері базистік индекс қатарындағы есептік тоқсанды анықтайтын айлық баға индекстерінің сомасын өткен кезеңдегі индекстер қатарындағы айлық баға индекстерінің сомасына қатысымен анықталады:

мұнда,

 - есепті жылдың екінші тоқсаны бірінші тоқсанға баға индексі;

I4g, I5g, I6g - индекстер қатарының есепті жылдағы сәуір, мамыр, маусымға баға индексі;

I1g, I2g, I3g - индекстер қатарының есепті жылдағы қаңтар, ақпан, наурызға баға индексі.

39. Республика бойынша орташа бағаларды, қарапайым және агрегаттық баға индекстерін құру өңірлер бойынша баға өзгерістері мен деңгейлерінің есебімен жүзеге асырылады.

Республика бойынша өнім (қызмет) түрі және түр тармақтары бойынша орташа бағаны есептеу облыстар бойынша баға деңгейі мен олардың үлес салмағынан орташа салмақтандырылған шама ретінде келесі формула бойынша құрылады:
Рin = ( Pin * Vi0 / ( V0                                  (13)
мұнда,

Pin - республикалық орташа баға;
Pi  -  нақты өнімге (қызмет түрі) облыстың орташа бағасы;

V0 - белгілі базистік кезеңге облыс бойынша өнім (қызмет) түр тармақтарына құн мәліметтері (базистік салмақ).

Барлық агрегация деңгейінде орташа респбликалық баға индекстерін есептеу үшін ұқсас формула қолданылады. 

